
НАВРЕМЕ СПРЕЧЕН ПОЖАР ВО НАСЕЛБАТА ЗЛОКУЌАНИ

Во моментов  Противпожарната служба на Град Скопје на повик на 
Секторот Инспекторат од Општина Карпош, интервенира на т.н локалитет 
„Агромеханика“ во населбата Злокуќани. Станува збор за помал пожар кој 
најверојатно е подметнат од страна на несовесни граѓани, за кој, по брзата 
интервенцијата на Противпожарната бригада истиот е ставен под контрола 
и е изгаснат. Инаку, локацијата која е опожарена се наоѓа во приватна 
сопственост, при што правниот субјект е задолжен од инспекциските служби 
на Општина Карпош да го загради  просторот во свои рамки.

По иницијатива  на Секторот Инспекторат при Општина Карпош, денеска 
започна неколкудневна акција за расчистување на теренот во У.З. Злокуќани, 
поточно на потегот кај игралиштето кое се наоѓа долж  кејот на реката 
Вардар. Во акцијата, која има за цел подобрување на јавната чистота во 
локалната самоуправа, се вклучени вработените од Општина Карпош 
задолжени за одржување на хигиената, кои ја користат сета механизација 
со која располага општината.

Притоа, координацијата ја водат инспекторите од  Секторот Инспекторат на 
Општина Карпош и Градот Скопје, а во извршување на теренските задачи 
учествуваат и екипите на ЈП Комунална хигиена на Град Скопје. Како со 
претходните акции така и со оваа, се очекува да се подобри хигиената во 
одредени делови на општината, но исто така и да се подигне свеста на 
населението кое живее во тој реон.

Во оваа пригода Општина Карпош апелира до граѓаните да го положуваат 
отпадот на места кои се предвидени за таа намена, соодветно да се грижат 
за околината во која живеат, со оглед на тоа што одржувањето на здравата 
животна средина влијае и на колективното здравје.

АКЦИЈА ЗА ЧИСТЕЊЕ ВО ЗЛОКУЌАНИ

ИГРАЛИШТЕТО „СОКОЛ“ ДОБИВА НОВА ПОДЛОГА

Во пресрет на Меморијалниот турнир во мал фудбал „Оливер Соколов – Сокол“ 
2023 кој ќе се одржи во септември годинава, денеска започнаа подготовките 
за поставување на нова (гумирана) подлога на ова спортско игралиште кое 
се наоѓа во близина на ООУ „Христијан Тодоровски Карпош“ во населбата 
Карпош 1

Во таа насока, Општина Карпош апелира до сите сожители да бидат 
толерантни и да не влегуваат во рамки на теренот, додека се одвиваат 
градежните работи. Во оваа пригода ги замолуваме граѓаните (особено во 
наредните четири до пет дена) да бидат воздржани и да не газат по новата 
подлога, бидејќи се работи за хемиски композит на кој му се потребни неколку 
дена да се соедини во цврста маса.

Секторот Инспекторат при Општина Карпош деновиве спроведува интензивна 
акција за контрола на урбаната опрема, за сите правни субјекти кои ја 
користат јавната површина за сопствени деловни цели на територија на 
локалната самоуправа. Инаку, оваа активност на инспекциските служби се 
спроведива во согласност со Законот за јавна чистота и Законот за градење.

Општинскиот комунален и градежен инспектор по службена должност ги 
контролираат локалите и во вечерните часови, кога интензитетот на работа 
на кафулињата, рестораните и другите правни субјекти се зголемува, а со 
тоа има индиции дека се прекршуваат законските одредби.

Во таа насока, за една недела се започнати 21 инспекциска постапка при 
што се издадени 10 Решенија за опомена, а со истата динамика на теренот, 
инспекторите констатирале дека има и локали кои во целост поседуваат 
уредна документација. Доколку и по издадените Решенија за опомена, 
правните субјекти не ги отстранат недостатоците коишто се утврдени, ќе 
следува казна-глоба изречена од општинскиот комунален инспектор. Во 
овој случај би следувало и отстранување на урбаната опрема и забрана за 
работа, постапки кои ги спроведува општинскиот градежен инспектор.

По тој повод, инспекциските служби од Општина Карпош апелираат до сите 
правни субјекти кои користат урбана опрема на јавен простор, целосно да 
ја комплетираат потребната документација и да се придржуваат кон истата. 
Притоа, Секторот Инспекторат од Општина Карпош најавува дека оваа 
акција ќе се одвива во континуитет и во наредните денови.

ИНСПЕКЦИСКИ КОНТРОЛИ НА УРБАНАТА ОПРЕМА ВО КАРПОШ

КАРПОШ ДОДЕЛУВА СТИПЕНДИИ ЗА ТАЛЕНТИРАНИ УЧЕНИЦИ

Согласно Програмата на Одделението за образование при локалната 
самоуправа, Општина Карпош традиционално и годинава обезбеди 
финансиски средства за доделување на осуммесечни стипендии за 
талентирани ученици, кои учат во основните училишта на територија на 
општината за учебната 2023/2024 година. Висината на стипендијата ќе 
изнесува 3.000 денари месечно за Прва категорија, односно 2.500 денари 
месечно за Втора категорија.

Во таа насока Општина Карпош распиша Јавен оглас, каде ги утврди општите 
услови за доделување на училишни стипендии. Поточно, основците треба да 
се жители на Карпош (според адреса на живеење), да се  редовни ученици 
во VIII или IХ одделение и да имаат освоено I или II  место на натпревари 
(градски, државни, меѓународни). Според пропишаните критериуми, ќе 
бидат разгледувани само дипломи за освоено I или II место од здруженија, 
организации, друштва, асоцијации и слично, коишто се акредитирани од 
Министерството за образование и наука.

Старувајќи од денеска, локалната самоуправа распиша Јавен оглас за 
доделување на осуммесечни стипендии за талентирани ученици – спортисти, 
за учебната 2023/2024 година кои воедно се жители на Карпош, и кои учат 
во VIII и IX одделение  во основните училишта на територија на општината. 
Стипендистите ќе бидат рангирани во две категории од каде ќе зависи и 
висината на стипендијата која ќе ја добиваат. Имено, за освоени  три и повеќе 
бода, висината на стипендијата изнесува 3.000 денари месечно, додека пак, 
за освоени до 2,50 бода, висината на стипендијата изнесува 2.500 денари 
месечно.

 

Согласно условите да стипендирање, апликантите треба да се жители на 
Карпош (според адреса на живеење) и треба да обезбедат потврда  од 
училиштето дека се ученици во VIII или IХ одделение.

КАРПОШ СТИПЕНДИРА ТАЛЕНТИРАНИ ОСНОВЦИ-СПОРТИСТИ


